
送郝講師住崇福宮
维基文库 � 免费全文 � CC BY-SA 4.0

送郝講師住崇福宮

作者：元好問　金朝

本作品收錄於《元遺山集》

郝，平晉人。

大方之家幾知津？郝君七十老斫輪。

書文五車喙三尺，劇談混沌今猶神。

太玄博士為絕倒，君言誇矣天公嗔。

長安冠蓋羅青雲，洛陽車馬爭紅塵。

怪君掉頭不肯住，寂寞來作由東鄰。

崧高維嶽古所秩，三十六帝有外臣。

玄都石壇待飆馭，宮殿突兀松輪囷。

上界仙人鄧雲山，洞天治所名司真。

蓬萊方丈去不遠，明星玉女時相親。

瑤華可擷蘭可紉，煙霞永隔塵中人。

X-GORB Books | zh.wikisource.org | CC BY-SA 4.0 1 / 2



送郝講師住崇福宮

黃鵠一去不復返，白鷗萬里誰能馴？

為我殷勤謝鄧君，玉華歲晚當平分。

此金朝作品在全世界都属于公有领域，因为作者逝世已经超过100年，且作品于1931年1

月1日之前出版。

